
ப்³ரஹ்மோவாச ।
நமாமி ஸர்வம் ஸர்வேஶமநந்தமஜமவ்யயம் ।
லோகதா⁴மத⁴ராதா⁴ரமப்ரகாஶமபே⁴தி³நம் ॥ 40॥
நாராயணமணீயாம்ஸமஶேஷாணாமணீயஸாம் ।
ஸமஸ்தாநாம் க³ரிஷ்ட²ம் ச பூ⁴ராதீ³நாம் க³ரீயஸாம் ॥ 41॥
யத்ர ஸர்வம் யத:ஸர்வமுத்பந்நம் ஸத்புர:ஸரம் ।
ஸர்வபூ⁴தஶ்ச யோ தே³வ: பராணாமபி ய: பர:॥ 42॥
பர: பரஸ்மாத்புருஷாத்பரமாத்மஸ்வரூபத்⁴ரு’க் ।
யோகி³பி⁴ஶ்சிந்த்யதே யோऽஸௌ முக்திஹேதோர்முமுக்ஷுபி: ⁴ ॥ 43॥
ஸத்த்வாத³யோ ந ஸந்தீஶே யத்ர ச ப்ராக்ரு’தா கு³ணா: ।
ஸ ஶுத்³த:⁴ ஸர்வஶுத்³தே⁴ப்⁴ய: புமாநாத்³ய: ப்ரஸீத³து ॥ 44॥
கலாகாஷ்டா²முஹூர்த்தாதி³காலாஸூத்ரஸ்ய கோ³சரே ।
யஸ்ய ஶக்திர்ந ஶுத்³த⁴ஸ்ய ஸ நோ விஷ்ணு: ப்ரஸீத³து ॥ 45॥
ப்ரோச்யதே பரமேஶோ ஹி ய: ஶுத்³தோ⁴ऽப்யுபசாரத: ।
ப்ரஸீத³து ஸ நோ விஷ்ணுராத்மா ய:ஸர்வதே³ஹிநாம் ॥ 46॥
ய: காரணம் ச கார்யம் ச காரணஸ்யாபி காரணம் ।
கார்யஸ்யாபி ச ய: கார்யம் ப்ரஸீத³து ஸ நோ ஹரி:॥ 47॥
கார்யகார்யஸ்ய யத்கார்யம் தத்கார்யஸ்யாபி ய:ஸ்வயம் ।
தத்கார்யகார்யபூ⁴தோ யஸ்ததஶ்ச ப்ரணதா:ஸ்ம தம் ॥ 48॥
காரணம் காரணஸ்யாபி தஸ்ய காரணகாரணம் ।
தத்காரணாநாம் ஹேதும் தம் ப்ரணதா:ஸ்ம பரேஶ்வரம் ॥ 49॥
போ⁴க்தாரம் போ⁴க்³யபூ⁴தம் ச ஸ்ரஷ்டாரம் ஸ்ரு’ஜ்யமேவ ச ।
கார்யகர்த்ரு’ஸ்வரூபம் தம் ப்ரணதா:ஸ்ம பரம் பத³ம் ॥ 50॥

விஶுத்³த⁴போ³த⁴வந்நித்யமஜமக்ஷயமவ்யயம் ।
அவ்யக்தமவிகாரம் யத்தத்³விஷ்ணோ: பரமம் பத³ம் ॥ 51॥
ந ஸ்தூ²லம் ந ச ஸூக்ஷ்மம் யந்ந விஶ்ஷணகோ³சரம் ।
தத்பத³ம் பரமம் விஷ்ணோ: ப்ரணமாம:ஸதா³ऽமலம் ॥ 52॥
யஸ்யாயுதாயுதாம்ஶாம்ஶோ! விஶ்வஶக்திரியம் ஸ்தி²தா ।
பரப்³ரஹ்மஸ்வரூபம் யத்ப்ரணமாமஸ்தமவ்யயம் ॥ 53॥
யத்³யோகி³ந:ஸதோ³த்³யுக்தா: புண்யபாபக்ஷயேऽக்ஷயம் ।
பஶ்யந்தி ப்ரணவே சிந்த்யம் தத்³விஷ்ணோ: பரமம் பத³ம் ॥ 54॥
யந்ந தே³வா ந முநயோ ந சாஹம் ந ச ஶங்கர: ।
ஜாநந்தி பரமேஶஸ்ய தத்³விஷ்ணோ: பரமம் பத³ம் ॥ 55॥
ஶக்தயோ யஸ்ய தே³வஸ்ய ப்³ரஹ்மவிஷ்ணுஶிவாத்மிகா: ।
ப⁴வந்த்யபூ⁴தபூர்வஸ்ய தத்³விஷ்ணோ: பரமம் பத³ம் ॥ 56॥
ஸர்வேஶ ஸர்வபூ⁴தாத்மந்ஸர்வ ஸர்வாஶ்ரயாச்யுத ।
ப்ரஸீத³ விஷ்ணோ ப⁴க்தாநாம் வ்ரஜ நோ த்³ரு’ஷ்டிகோ³சரம் ॥ 57॥
இதி விஷ்ணுபுராணே ப்ரத²மபா⁴கே³ நவமாத்⁴யாயாந்தர்க³தம்

ப்³ரஹ்மணா க்ரு’தம் விஷ்ணுஸ்தோத்ரம் ஸமாப்தம் ।
விஷ்ணுபுராண । அத்⁴யாய 1/9/40-67॥

